
116. 117. 118. sal.163
Salmai girje.
16 Hærračam! alma du balvvalægje mon læm, du balvvalægje læm, du balvvalægjenisson bardne; čoavddam don læk muo baddid.
17 Dunji gittosoaffarid oafferuššat aigom, ja hærra nama čuorvvot aigom. Sal. 66, 13. . .
18 Muo loppadusaidam hærrai aigom mafset, buok su olbmui čalmi oudast,
19 hærra vieso ouddašiljoin, du guovdo, Jerusalem. Halleluja!
117. Salma.
Dat basse lavllo goččo buok bakenid hærra ramedet buok su armostes ja duottavuođastes, maid son læ čajetam olbmuidi, 1, 2.
1 Ramedækket hærra buok bakenak, maidnot su buok olbmuk! Sal. 72, 17; 98, 4. . . Rom. 15, 11.
2 Dastgo stuores min bagjel læ su arbmo, ja hærra duottavuotta bisso aǥalaǯǯat. Halleluja!
118. Salma.
Israel goččujuvvu hærra gittet su bæsstem ditti, maid son su armostes læ bigjam olbmuidassis, 1–5. Nanna dorvost su ala si dittek ječaidæsek vuoitten buok sin vašalaǯai bagjel, 6–14. Avvo læ vanhurskasi daloi sist dam Ibmelest addujuvvum bæsstem ja vuoito ditti, 15–18. Bassevuođa portak rappaset galggek Ibmel olbmuidi, guđek illodek hærra stuorra daǥo ditti, rokkadallek sust buristsivnadusa vela ain ja gittek hærra, 19–29.
Salma adna su devddujumes Kristus girko gittos ja maidnom sist su besstujumes ja vuoito ditti Kristus sist, su mailmest hilggujuvvum oaivečiekgæđge sist. (Matth. 21, 9. 42. 23, 39. Ap. daǥ. 4, 11. Ef. 2, 20. 1 Pet. 2, 7).
1 Ramedækket hærra, dastgo son læ buorre, dastgo aǥalaǯǯat bissta su armogasvuotta. Sal. 106, 1.
2 Celkkus Israel: Aǥalaǯǯat bissta su armogasvuotta. Sal. 115, 9. .; 135, 19. 20.
3 Celkkus Aron dallo: Aǥalaǯǯat bissta su armogasvuotta.

